
ᒪᓕᑦᓱᒋᑦ LSN ᑎᓕᓯᔾᔪᑎᒋᓯᒪᔭᖓᑦ ᖃᐅᔨᓴᑦᓯᐊᕈᑕᐅᓪᓗᓂ ᐃᓄᐃᑦ ᓄᓇᕗᒻᒥᐅᑦ ᐱᔨᑦᓯᖅᑕᐅᒐᓗᐊᕐᒪᖔᑕ 

ᓴᐳᓐᓂᐊᖅᑎᓄᑦ ᑎᑭᐅᑎᓯᒪᔪᓄᑦ ᖁᑦᓯᑦᑐᒻᒪᕆᓐᓄᑦ ᑎᑭᐅᓯᒪᒋᐊᓕᓐᓄᑦ, ᐃᓕᓐᓂᐊᕐᓂᖅ ᐊᒻᒪᓗ ᐃᖅᑲᓇᔮᒻᒪᕆᒻᒥᒃ 

ᐊᐅᓚᒃᓯᓂᖅ, ᑲᑎᒪᔨᕋᓛᑦ ᐃᓚᐅᑎᑦᓯᒪᕗᑦ ᖃᑦᓯᒐᓛᓂ ᑲᑎᒻᒪᐅᑎᑦᓴᓂ ᐃᓄᓕᕆᔭᐅᔪᓂ ᐱᓗᐊᖅᑐᒥᒃ ᕿᒥᕐᕈᓂᕐᒧᑦ 

ᓄᑖᕈᖅᑎᑕᐅᓂᖏᓐᓄᓪᓗ ᓄᓇᕗᒻᒥ ᐱᐅᓯᒋᐊᓖᑦ ᐊᒻᒪᓗ ᐃᖅᑲᓇᐃᔭᖅᑎᒻᒪᕆᓐᓄᑦ ᐱᐅᓯᐅᒋᐊᓖᑦ.   

 

ᐊᑦᓱᕋᕐᓇᖅᑐᖃᐃᓐᓇᕋᓗᐊᖅᑎᓪᓗᒍ ᐱᔾᔪᑕᐅᓪᓗᓂ ᓄᕙᓐᓇᕐᔪᐊᖅ, ᑲᑎᒪᔨᕋᓛᑦ ᑲᑎᒪᓕᐅᒥᔮᖅᓯᒪᐃᓐᓇᖅᑐᑦ 

ᑎᑭᐅᑎᒐᓱᐊᖅᓱᑕ ᑐᕌᒐᓪᓗᐊᑕᑦᑎᓐᓄᑦ ᑲᔪᓯᑎᑦᓱᒋᓪᓗ ᑕᕝᕙᓂ ᐊᕐᕌᒍᒥ ᑲᑎᒻᒪᐅᑎᑦᓴᐃᑦ ᐃᓗᓕᖏᑦ.  

 

A. ᒫᓐᓇ ᐊᐅᓚᓂᐅᔪᑦ 

 

(I) ᐋᖅᑭᒋᐊᖅᑕᐅᓂᖏᑦ ᓄᓇᕗᒻᒥ ᐱᐅᓯᐅᒋᐊᓖᑦ 

ᓄᓇᕗᒻᒥ ᐱᐅᓯᐅᒋᐊᓖᑦ ᐊᑐᓕᖅᑕᐅᒋᐊᙵᓚᐅᖅᓯᒪᔪᑦ 2016-ᒥ. ᐅᐱᕆᔭᐅᓪᓗᑎᒃ ᐱᐅᓯᐅᒋᐊᓖᑦ ᐆᒪᓂᖃᖅᓱᑎᒃ 

ᑎᑎᕋᖅᓯᒪᒻᒪᑕ ᑕᑯᑦᓴᐅᑎᑦᓯᓂᖃᕆᐊᖃᖅᓱᑎᒃ ᓄᑖᖑᓂᖅᐹᒥᒃ ᑎᑭᐅᒪᔭᕆᐊᓕᓐᓂᒃ ᐱᔪᓐᓇᕐᓂᕐᒧᑦ ᐊᒻᒪᓗ 

ᐱᐅᓯᐅᒋᐊᓖᑦ ᒪᓕᒐᓕᕆᓂᕐᒧᑦ, ᑲᑎᒪᔨᕋᓛᑦ ᑐᓂᒪᓂᖃᖅᓯᒪᕗᑦ ᓄᑖᕈᖅᑎᕆᓕᐅᒥᔮᕐᓂᕐᒧᑦ ᐱᐅᓯᐅᒋᐊᓕᓐᓂᒃ 

ᐊᖑᒻᒪᑎᒍᑎᒋᑦᓱᒋᑦ ᐊᓯᔾᔨᖅᑕᐅᖁᔭᐅᔪᓄᑦ ᑐᙵᕕᖓᓐᓄᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᑲᓇᑕᒥ (FLSC) 

ᒪᓕᑦᑕᐅᒋᐊᓕᓐᓂᒃ.   

 

ᐃᑲᔪᖅᑐᖅᑕᐅᓪᓗᑕ ᒪᓕᒐᓕᕆᔨᑦᑐᓐᓄᑦ, ᐊᓯᔾᔨᖅᑕᐅᔪᑦ ᓄᓇᕗᒻᒥ ᐱᐅᓯᐅᒋᐊᓕᓐᓄᑦ ᐱᖃᓯᐅᔾᔨᔪᖅ ᑎᒥᐅᔪᒥᒃ 

ᖃᐅᔨᓴᖅᑕᐅᖃᑦᑕᕆᐊᓕᓐᓂᒃ (ᓲᕐᓗ ᐋᖅᑭᒋᐊᕆᓂᖅ ᑎᑎᖅᑲᑎᒍᑦ ᑕᒻᒪᐅᖅᑲᔪᓂᒃ), ᐊᒻᒪᓗ ᐃᓱᒪᓕᐅᕈᑕᐅᓯᒪᔪᓄᓪᓗ 

ᑐᙵᕕᖃᖅᓯᒪᔪᓄᑦ FLSC ᐋᖅᑭᑦᓯᒪᓂᖓᓄᑦ ᐱᐅᓯᐅᒋᐊᓕᓐᓂᒃ ᐊᒻᒪᓗ ᒫᓂᑑᕙᒥ ᐱᐅᓯᐅᒋᐊᓕᓐᓂᒃ 

ᐃᖅᑲᓇᐃᔭᖅᑎᒻᒪᕆᓐᓄᑦ (ᑕᑯᓗᒍᑦ ᐊᑕᔪᑦ)  

 

ᑲᑎᒪᔨᕋᓛᓄᑦ ᓄᑖᕈᕆᐊᖅᑎᑎᕆᔪᒻᒥᔪᑦ ᓄᓇᕗᒻᒥ ᐱᐅᓯᐅᒋᐊᓕᓐᓂᒃ ᐃᓚᒍᑦᓯᐅᔾᔨᑦᓱᑎᒃ 

ᐊᖑᑕᐅᓂᖅ/ᐊᕐᓇᐅᓂᕐᒨᖓᔪᓂᒃ ᐅᖃᐅᓯᕐᓂᒃ ᐊᑐᖅᓱᑎᒃ. ᓯᕗᒧᒋᐊᕈᑎᒋᑦᓱᒍ, ᐊᒡᒋᖅᑐᑦ ᐊᓯᔾᔨᕐᓂᐅᓂᐊᖅᑐᑦ FLSC 

ᐋᖅᑭᑦᓯᒪᓂᖓᑕ ᐱᐅᓯᕆᒋᐊᓕᖏᓐᓄᑦ ᐊᑐᐃᓐᓇᐅᑎᑕᐅᒐᔭᖅᑐᖅ ᐃᓚᒋᔭᐅᔪᓄᑦ ᐃᓕᓐᓂᐊᕐᓂᖃᖅᑎᑕᐅᓗᑎᒃ ᐅᑭᐊᖅ 

ᑕᕝᕙᓂ ᐊᕐᕌᒍᒥ. ᐃᓚᒋᔭᐅᔪᖅ ᐊᑐᐃᓐᓇᐅᑎᑕᐅᒐᔭᖅᑐᑦ ᐊᔾᔨᐅᖏᑎᑦᓯᓂᖅ ᐸᕝᕕᓴᓐᓂᕐᓗ, ᐊᔾᔨᒌᑎᑦᓯᓂᖅ, 

ᐊᔾᔨᒌᙱᑦᑑᑏᑦ, ᐊᒻᒪᓗ ᐃᓚᐅᑎᑦᓯᓂᖅ. ᑲᑎᒪᔨᕋᓛᑦ ᓂᕆᐅᓐᓂᖃᑦᓯᐊᕐᒥᔪᑦ ᐸᕐᓇᐃᔭᕐᓂᕐᒥᒃ ᓄᓇᕗᒻᒥ 

ᐱᐅᓯᐅᒋᐊᓕᓐᓂᒃ ᐊᑐᐃᓐᓇᐅᓂᖅᓴᐅᒃᑲᓐᓂᖁᓪᓗᒍ ᐃᓚᒋᔭᐅᔪᓄᑦ.  

 



 

 

(II) ᐋᖅᑭᒋᐊᕆᓂᖅ ᐅᖃᓕᒫᕋᑦᓴᓂᒃ ᑎᑎᕋᖅᓯᒪᐃᓐᓇᕆᐊᓕᓐᓂᒃ 

ᑎᑎᕋᖅᓯᒪᔪᑦ ᐃᓚᒋᔭᐅᔪᑦ ᐃᑎᖅᑎᑦᓯᓂᐅᒋᐊᓕᓐᓄᑦ ᓄᓇᕗᒻᒥ ᒪᓕᒐᓕᕆᔨᓄᑦ ᐊᖅᑯᑕᐅᓗᓂ ᓄᓇᕗᒻᒥ 

ᓄᑦᑕᕐᓂᕐᒨᖓᔪᖅ ᐊᖏᖃᑎᒌᒍᙱ. ᑲᑎᒪᔨᕋᓛᑦ ᐱᔭᕇᔭᖅᓯᒪᒧᑦ ᐃᓗᓕᖅᑐᓂᖅᓴᒥᒃ ᒥᑦᓯᖃᕐᓂᖅᓴᒥᓪᓗ ᑐᙵᕕᐳᔪᒥᒃ 

ᐱᕕᖃᕈᑕᐅᒍᓐᓇᖅᑐᒥᒃ ᑐᑦᓯᕋᖅᑐᓄᑦ ᐱᔭᕇᕐᓗᓂ ᐊᔾᔨᒌᙱᑦᑐᓂᒃ ᐅᖃᓕᒫᕆᐊᓕᓐᓂᒃ ᑐᕋᐃᓐᓇᖅᑐᒥᒃ ᑲᓲᒪᔪᓂᒃ 

ᒪᓕᒐᕐᓄᑦ ᒪᓕᒐᓕᕆᐊᕆᔭᖏᓐᓄᑦ, ᑐᙵᕕᐅᔪᑦ ᓄᓇᕗᑦ ᒪᓕᒐᖏᓐᓄᑦ, ᒪᓕᒐᐃᑦ ᐊᒻᒪᓗ ᓱᓇᑐᐃᓐᓇᐃᑦ ᐱᔾᔪᑎᖃᖅᑐᑦ 

ᐃᓄᐃᑦ ᐱᖅᑯᓯᖅᑐᖃᖅᑎᒍᑦ ᒪᓕᒐᖏᓐᓂᒃ.  

 

ᑭᖑᓪᓕᖅᐹᒥ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᐅᔪᔪᒥ, ᑐᑭᓯᓂᐊᕐᓂᖅᑕᖃᔪᔪᖅ ᐅᖃᓕᒫᕋᑦᓴᐃᑦ ᒥᑦᓴᐃᓐᓄᑦ ᐃᓚᒋᔭᐅᔪᓪᓗ 

ᐃᓇᑕᐅᑦᓱᑎᒃ ᐅᖃᐅᓯᑦᓴᖃᕈᑎᒃ ᐅᖃᖁᔭᐅᑦᓱᑎᒃ. (ᑕᑯᓗᒋᑦ ᐊᑕᔪᑦ) ᑲᑎᒪᔨᕋᓛᑦ ᓇᓗᓇᐃᖅᓯᓯᒪᔪᑦ ᐊᑦᑐᐊᔪᓂᒃ 

ᐱᖅᑯᓯᕐᒨᖔᔪᓂᒃ ᐃᓚᒍᑦᓯᐅᑎᓯᒪᔪᓂᒃ ᐅᖃᓕᒫᖅᑕᐅᑦᓴᐃᓐᓇᕆᐊᓕᓐᓅᖓᔪᓄᑦ.  

 

ᑲᑎᒪᔨᕋᓛᑦ ᑐᓂᒪᓂᖃᖅᑐᑦ ᖃᐅᔨᓴᑦᓯᐊᕐᓂᕐᒧᑦ ᑎᑎᕋᖅᓯᒪᒋᐊᓕᓐᓂᒃ ᑎᑭᐅᒪᑦᓴᐃᓐᓇᕐᓗᑎᒃ ᓄᑖᖑᓂᖅᐹᓄᑦ 

ᐱᖁᔭᑦᓴᓄᑦ ᐱᖃᓯᐅᑎᑦᓱᓂ ᑕᒪᓐᓇ ᑲᑎᒻᒪᐅᑎᑦᓴᓃᑭᑦᓱᓂ. 

 

 

B. ᐅᓐᓂᕐᓘᑏᑦ 

 

ᑲᑎᒪᔨᕋᓛᑦ ᐃᓚᐅᑎᓯᒪᐃᓐᓇᖅᑐᑦ ᖃᐅᔨᓴᖅᓱᑎᒃ ᐊᐃᑦᑑᑕᐅᔪᓂᒃ ᐃᓱᒪᓕᐅᕆᕙᑦᓱᑎᓪᓗ LSN ᓯᕗᓕᖅᑎᖏᓐᓂᒃ, 

ᑕᐃᒪᐃᑦᓴᕆᐊᖃᕈᑎᒃ. ᑕᒪᓐᓇ ᐃᖅᑲᐃᔮᖑᓂᖓ ᓯᕗᓪᓕᐅᑎᑕᐅᓯᒪᐃᓐᓇᖅᑐᖅ ᑲᑎᒪᔨᕋᓛᓄᑦ. LSN−ᑯᑦ ᑲᔪᓯᔪᑦ 

ᖃᓄᖅᑑᕈᑕᐅᒋᐊᓕᓐᓂᒃ ᖃᓄᖅᑑᕈᑎᖃᖅᓱᑎᒃ ᐱᔾᔪᑕᐅᓪᓗᑎᒃ ᐱᔪᓐᓇᕐᓂᖃᖅᑎᑕᐅᓯᒪᙱᑦᑐᑦ ᐃᑲᔪᕈᒪᓂᒃᑯᑦ 

ᐅᖄᓚᕕᐅᓗᑎᒃ ᑎᑎᕋᕐᕕᐅᓗᑎᓪᓘᓐᓃᑦ ᖃᕆᑕᐅᔭᒃᑯᑦ ᐊᐅᓚᑦᓯᔨᒻᒪᕆᒻᒧᑦ ᐃᓚᒋᔭᐅᓕᕈᓐᓇᕐᓗᑎᒃ ᐊᑕᖏᖅᑐᒥᒃ, 

ᑭᓪᓕᖃᕐᓗᑎᒃ ᓴᖅᑭᕈᑎᑦᓴᐃᑦ ᓇᓕᖅᑲᐃᑦ, ᐅᕝᕙᓘᓐᓃᑦ ᓄᖅᑲᐅᔾᔨᓂᖅ ᐱᔨᑦᓯᕋᐅᑎᓂᒃ.  

 


